
KAMPANJA #PLANTHEALTH4LIFE 

[bookmark: _Hlk198189772]Dobro došli u treću godinu kampanje #PlantHealth4Life, koju su pokrenuli Evropska agencija za sigurnost hrane (EFSA), Evropska komisija i njihovi partneri u državama članicama EU, zemljama kandidatima za članstvo u EU i Švicarskoj. Kampanjom #PlantHealth4Life želi se podići svijest o dubokim vezama između zdravlja biljaka i našeg svakodnevnog života i pokrenuti pojedinačne akcije prema tom cilju.

Biljke čine 80% hrane koju jedemo, sliuže kao hrana životinjama koje uzgajamo za vlastitu ishranu i čiste zrak koji udišemo smanjujući ugljični dioksid u atmosferi, što pomaže našoj kolektivnoj borbi protiv klimatskih promjena. Zdrave biljke čine više od puke proizvodnje čistog vazduha; mnogim životinjskim vrstama u Evropi one pružaju staništa i hranu, a sve to poboljšavajući lokalni biodiverzitet i stabilnost naših ekosistema. 

Štiteći biljni svijet u Evropi, štitimo naš evropski način života. 

Svijest evropskih građana o rizicima po zdravlje biljaka i dalje je niska, iako to može utjecati na ekonomiju, sigurnost naše hrane i životnu sredinu. Pošto zdrave biljke znače zdravu hranu i održivu budućnost, cilj kampanje #PlantHealth4Life je istaknuti ključnu važnost zdravlja biljaka i pokazati šta svaki pojedinac može učiniti da bi se zaštitilo zdravlje bilja danas, ali i za buduće naraštaje.  

O KAMPANJI 

Kampanja #PlantHealth4Life, u svojoj trećoj godini, nastavit će podizati svijest i pokretati kritičko razmišljanje o rizicima po zdravlje biljaka i njihovoj direktnoj povezanosti sa ekonomijom, našim zajednicama i sigurnošću hrane u Evropi.   

Fokusirajući se na emocionalni značaj ove teme, praktične primjere koji pokazuju zašto je zdravlje biljaka važno i poticanje porodičnog angažmana, kampanja ima za cilj, ne samo informisanje, već i poticanje na dublje razmišljanje o percepciji rizika i ponašanju pojedinaca s obzirom na zdravlje biljaka.

Ovogodišnja kampanja nadovezuje se na zamah iz protekle dvije godine. Sveobuhvatni ciljevi i dalje su usmjereni na podizanje svijesti o važnosti zdravlja biljaka i podsticanje kritičkog razmišljanja među ciljnom publikom. Ove godine uvedena je dimenzija zagovaranja kako bi se izgradila ova osnova i podstakla obrazovana publika da dalje širi svoje znanje.

U 2025. godini ovoj kampanji će se pridružiti 10 novih zemalja: Austrija, Bugarska, Italija, Holandija i Rumunija se pridružuju 21 državi članici EU koje su već učesnice ove kampanje, a to su: Belgija, Hrvatska, Kipar, Češka, Danska, Estonija, Finska, Francuska, Njemačka, Grčka, Mađarska, Irska, Latvija, Litvanija, Malta, Poljska, Portugal, Slovačka, Slovenija, Španija i Švedska. Četiri nove zemlje koje su kandidati za članstvo u EU: Albanija, Bosna i Hercegovina, Kosovo* i Turska se pridružuju Crnoj Gori kao učesnice kampanje #PlantHealth4Life, zajedno sa Švicarskom.

*Ova oznaka ne prejudicira stavove o statusu i u skladu je sa Rezolucijom Vijeća sigurnosti UN 1244/1999 i Mišljenjem Međunarodnog suda pravde o Deklaraciji o nezavisnosti Kosova.

Kampanja #PlantHealth4Life usmjerena je na tri ciljne grupe na osnovu društvenog istraživanja koje je provela EFSA:  

· Radoznale putnike koji uživaju u istraživanju svijeta i prirode i donose kući biljke i sjemenke kao uspomenu ili kao poklon za porodicu i prijatelje.  
· Kućne vrtlare i hobi-poljoprivrednike koji uživaju u brizi o svojim biljkama i kupovini i dijeljenju biljaka i biljnih proizvoda sa drugim ljubiteljima biljaka.  
· Savjesne mlade roditelje, koji su zabrinuti za sigurnost hrane koju jedu njihova djeca i za očuvanje životne sredine i biodiverziteta za buduće naraštaje. 
 
Stručnjaci iz biljnog sektora i turistički operateri, koji će učestvovati u specifičnim aktivnostima i promovisati kampanju za znatiželjne putnike i kućne vrtlare, imat će ključnu ulogu u trećoj godini kampanje. Nastavnici će također biti ključni, jer će obnovljeni fokus na škole podržati mlade roditelje da daju primjer, odgajajući novu generaciju ambasadora zdravlja biljaka. Ovi su ambasadori ključni u pokretanju akcija, produbljivanju razumijevanja i pokretanju učešća.  
Komunikacijski stil kampanje je informativan i edukativan, te ima ton koji je ljudima blizak i privlačan. Cilj mu je pružiti korisne informacije o stvarnom zdravlju biljaka koje pokreću kritičko razmišljanje. Ključne poruke iz prethodnih godina kampanje su prilagođene i sada koriste jezik koji je usmjeren na zagovaranje. 

Kampanja će nastaviti sa širenjem relevantnih informacija i sadržaja o zdravlju biljaka i njegovom uticaju na svakodnevni život u različitim zemljama učesnicama, s ciljem podizanja svijesti i podsticanja kritičkog razmišljanja među stanovnicima evropskih zemalja. 

To će se postići kroz različite komunikacijske inicijative, uključujući aktivnosti na društvenim mrežama, oglašavanje izvan kuće i specifične aktivnosti, kao što su različiti događaji i saradnja sa školama. 

POČETAK KAMPANJE
  
Treća godina kampanje #PlantHealth4Life počinje 12. maja. Kampanja će se odvijati tokom dva sezonska vala: u ljetnom periodu do septembra 2025. i u zimskom periodu od novembra 2025. do januara 2026. godine.
 
KAKO UČESTVOVATI U KAMPANJI 

Postoji nekoliko načina da se pridružite i podržite kampanju:

· Podijelite naš animirani mikrofilm o kampanji kao digitalni suvenir s vašeg odmora sa svim ljubiteljima biljaka, bez obzira na njihovu dob i profil. 
· Posjetite web stranicu kampanje https://www.efsa.europa.eu/en/plh4l na kojoj ćete pronaći najnovije informacije i praktične savjete o najboljim praksama za zdravlje bilja te ih podijelite sa zainteresiranim osobama i zagovornicima zdravlja bilja. 
· Dijelite naše besplatne materijale kampanje koji su dostupni na jezicima zemalja učesnica na web stranici kampanje sa svojom mrežom i pridružite nam se u zaštiti zdravlja biljaka.  
· Ostanite povezani: Pratite kampanju #PlantHealth4Life na Bluesky-u, LinkedIn-u i Instagramu, i podijelite najnovije vijesti o kampanji na svojoj omiljenoj društvenoj mreži.   
· Dijelite informacije o našim zajedničkim naporima za zdravlje biljaka i o tome kako su biljke ključne za sigurnost naše hrane i ekonomiju, koristeći hashtag kampanje #PlantHealth4Life da podržite različite aktivnosti kampanje. 
 
KOMPLET ALATA ZA KAMPANJU 

Komplet alata za kampanju sadrži materijale kampanje prevedene na jezike svih zemalja učesnica za upotrebu među publikom u vašoj zemlji:

· Sažetak kampanje (ovaj dokument) – Pregled ciljeva kampanje, ciljne publike i načina uključivanja u kampanju. Može se koristiti za razvoj sadržaja povezanog sa kampanjom. 
· Objave spremne za korištenje i vizualni materijali na društvenim mrežama (na lokalnim jezicima) – mogu se dijeliti putem vaših profila na društvenim mrežama, koristeći službeni hashtag kampanje #PlantHealth4Life. Kako biste povećali vidljivost, svakako spomenite EFSA prilikom promoviranja svojih poruka. Ovi materijali će sadržavati „carousel“ koji se može uređivati (sa objašnjenjem i preporukama za upotrebu), statičnu objavu (normalnu objavu) i format priča.   
· Bluesky @efsa.europa.eu Instagram: @one_healthenv_eu LinkedIn: Evropska agencija za sigurnost hrane (EFSA)   
· 1 videosnimak – Dinamičan, privlačan videosnimak proizveden da prenese poruke kampanje na zanimljiv način.  
· 1 saopćenje za javnost – koje sadrži ključne poruke, ciljnu publiku i druge relevantne informacije o kampanji.   
· 1 statični vizuelni prikaz za društvene mreže – dostupan u više formata, za distribuciju na vašem lokalnom jeziku u vrijeme pokretanja kampanje. 
· 1 dječju bojanku – dostupna za preuzimanje direktno sa web stranice. 

Imate pitanja? Kontaktirajte nas! 
EFSA Ured za medije 
Tel.: +39 0521 036 149 E-pošta: press@efsa.europa.eu 

